
1548. urtean
eraikitako
Elduako eliza
zaharberritu
dute
Urrian amaitu dituzte urtarrilean hasitako
lanak, tarte honetan Berastegiko auzoko
Kultur Etxean entzun dituzte mezak q6

DSven Nys,azkarrena.Flandestarra izan zen atzoko Asteasuko Nazioar-
teko XII. Ziklo-Kros probako irabazlea. Bigarren, Kevin Pauwels izan zen eta hirugarren
Niels Albert. Helmugara iritsi zen lehen euskalduna, berriz, Egoitz Murgoitiko bizkaitarra
izan zen. Urtero Aiztondo Txirrindulari Elkarteak antolatzen du txapelketa.q2-3

I.TERRADILLOS

Pareta, dorrea eta teilatua konpondu dituzte, besteren artean. E. EZEIZA

Beste urrezko domina bat
eskuratu du Leire
Olaberria txirrindulariak 
Poloniako Pistako Europako Txapelketako garaipena eta gero
Australian izandako Pistako Munduko Kopako lehen proban 
omnium modalitatean urrezko domina etxeratu du ikaztegietarrak q2



Erredakzioa Irura

Ertzaintzak bi lagun atxilotu zi-
tuen herenegun Iruran, bi pertso-
na jo izana egotzita. Eusko Laurla-
ritzako Herrizaingo Sailetik adie-
razi dutenez, erasotua izan den
lagunetako bat Donostia Ospita-
lera eraman behar izan zuten zi-
tuen zauriak artatzera. 

Herenegun goizaldean gertatu
ziren ustezko eraso horiek, Irura-
ko etxebizitza batean. Antza lau-
rek elkar ezagutzen zuten. Eraso-
tuak izan ziren pertsonak beste
bien etxebizitzara joan ziren ahaz-
turik utzi zuten arroparen bila,
eta orduan hasi zen liskarra. Er-
tzaintza herritar baten deiari
erantzunez Villabonako gasolin-
degira abiatu zen, eta bertan aur-
kitzen ziren erasotuak. Ustezko
erasotzaileak Irurako etxean atze-
man, eta atxilotu egin zituzten.

Bi lagun atxilotu
dituzte,
bi pertsona 
eraso izana
egotzita

Ertzaintzak adierazi
duenez, Irurako
etxebizitza batean
gertatu zen eztabaida
herenegun goizaldean

Erredakzioa Kirola

Nafarroako Bigarren Mailako
Aizkora Txapelketaz gain, Euska-
diko Txinga-eroate Txapelketa
ere jokatu zen herenegun Goizue-
tan. Bigarren urtez erreskadan
Juanjoxe Agirregabiria debata-
rrak jantzi zuen txapela. Bere
atzetik sailkatu zen Mielangel Su-
kuntza leitzarra, eta hirugarren,
Oscar Perez bizkaitarra.

Esku banatan 50 kiloko txinga
banarekin ahalik eta metro
gehien egitea zen parte hartu zu-
ten zazpi kirolariek egin behar zu-
ten lana. Agirregabiriak 20 plaza
egin, eta utzi egin zituen txangak,
baina gehiago egiteko gai bazela
ere erakutsi zuen. Atzokoarekin,
aurten bi txapela jantzi ditu, hau
da, Euskadikoa eta Gipuzkoakoa,
eta azken zortzi urteetan bost al-
diz jantzi du txapela.

Mielanjel Sukuntza leitzarra-
ren kasuan, txapeldunorde izan
da, 3 plaza pasatxo gutxiago egin
baitzituen. Pasa den urtean hiru-
garren postuan geratu zen Su-
kuntza, eta 2008an, berriz, txapela
jaztea lortu zuen.
1leitzaldea@hitza.info

Sukunza bigarren Txinga-eroate Txapelketan
Agirregabiria debatarra
gailendu zitzaion
leitzarrari; iaz
hirugarren geratu zen,
eta 2008an txapeldun

Sukuntza, Agirregabiria eta Perez, sari banaketan. HITZA

Erredakzioa Kirola

Binakako Urrezko Aizkora here-
negun hasi zen Floren Nazabal
eta Arkaitz Jauregik osaturiko bi-
kotea eta Jesus Mari Mujika eta
Joseba Otaegik osaturikoaren ar-
teko lehiarekin. Nafarrak eta ara-
barrak osaturiko bikoa gailendu
zitzaion ibartarrei. Sei modalita-
tetan 28 enbor mozteko 20 minutu
eta 29 segundo behar izan zituz-
ten lehenek eta 22 minutu eta bi
segundoko denbora egin zuten es-
kualdeko aizkolariek. 

B multzoari dagokion lema
izan zen igandekoa. Atzokoan, be-

rriz, C multzoan lehiatu ziren Se-
nosiain anaiak eta Lopez eta Era-
sunek osaturiko bikotea Liza-
rran.

Bigarren mailako
Nafarroakoan Erasun bigarren 
Hain zuzen ere, Olagueko Seno-
siain anaietako bat lehiatu zen
atzokoan Goizuetan jokatu zen
Bigarren Mailako Nafarroako
Aizkora Txapelketan, eta txapela
lortu zuen, 16 minutu eta 34 se-
gundoko denbora eginez. Indar
handiz dagoela erakutsi du, be-
raz. Bere atzetik, sailkatu zen Ru-
ben Saralegi leitzarra, 16 minutu
eta 51 segundoko denborarekin.
Hirugarren postuan Juanjoxe Er-
dozia etxarri-aranaztarrak amai-
tu zuen 17 minutu eta 28 segundo-
ko denbora eginez.

Bai Senosiain bai eta Saralegi
Nafarroako Maila Nagusian ari-
ko dira datorren denboraldian.

Mujikak eta Otaegik porrotarekin ekin diote 
Nazabal eta Jauregiren
aurka galdu egin zuten
herenegun, Urrezko
Aizkorako lehenengo
norgehiagokan

Ruben Saralegi, herenegungo lehian, Goizuetan. HITZA

Erredakzioa Ikaztegieta

Leire Olaberria Ikaztegietako txi-
rrindulariak, hilabete baten bu-
ruan urrezko bi domina kolkora-
tu ditu. Polonian jokatu zen Pista-
ko Europako Txapelketan irabazi
zuen lehenengoa pasa den azaro-
aren 7an, Pruszkow herrian. Eta
Pistako Munduko Kopako lehen
proban, bigarrena, larunbatean

izan zena Melbournen, Austra-
lian. Modalitatea, denetan gogo-
rrena: omnium proba, sei dizipli-
na biltzen dituen proba gogorra.

Bestela ezin eta, «leher eginda»
amaitu zuen Olaberriak proba.
Baina aurkariak kontrolpean
izan zituen. Bost punturen aldea
atera zion Tara Whiten kanadia-
rrari, eta hamalau punturen al-
dea Malgorzata Wojtyra polonia-
rrari. Melbournen urrezko domi-
na irabazita, Olaberriak atseden
hartuko du Kolonbian jokatuko
den Munduko Kopako bigarren
proban, abenduaren 16tik 18ra,
eta urtarrilean itzuliko da lehia-
ra, Pekinen, Munduko Kopako hi-
rugarren probarekin. Urtarrila-

Olaberriak urrezko domina lortu du Melbournen
Abenduaren 16tik 18ra
Kolonbian ariko da
Munduko Kopako
bigarren proban, eta
urtarrilean Pekinen

Olaberria, Polonian. HITZA

ren 21etik 23ra jokatuko da Mun-
duko Kopako hirugarren proba.
Larunbateko garaipenak 2012ko
Londresko Olinpiar Jokoetarako
bidea samurtu dio Olaberriari.

Erregulartasunari esker iraba-
zi zuen larunbatean ikaztegieta-
rrak omnium proba. Horren era-
kusgarri, azken bi egunotan ez du
sei probetako bakar bat ere iraba-
zi, baina jazarpenean bosgarren
sailkatu zen, eta scracht-ean, hi-
rugarren. Txapelketa amaitzeko
500 metroko proba soilik falta ze-
nean, lau punturen aldea zegoen
Olaberriaren eta Whitenen arte-
an. Eta azken proba horretan ka-
nadiarraren aurretik sailkatu
zen bosgarren.



Erredakzioa Asteasu

Igandean Igorren izan zen laster-
ketaren ostean, Asteasun izan zu-
ten errebantxa Sven Nys eta eta
Niels Albert txirrindulariek. Igo-
rrekoan ez bezala, oraingoan Ny-
sentzat izan zen garaipena. Flan-
destarrak 2007an Asteasun lortu-
riko garaipena berretsi zuen
nagusitasun osoz. 

Ez da harritzekoa 34 urteko txi-
rrindulari handi honen garaipe-
na. Izan ere, 220 garaipen baino
gehiago ditu bizkar gainean ziklo-
kros profesionalean, horien 
artean, Munduko Txapelketa
2005ean edota zazpi bider lortu
duen Munduko Kopa. Herene-
gungo Igorreko emaitzarekin
bere buruarekin haserre, lehen
itzulitik saiatu zen flandestarra
lasterketa apurtzen, eta baita lor-
tu ere, segituan bere aurkari zuze-
nak atzean utzi baitzituen. Niels
Albert Igorreko garaile eta beste
faborito nagusi zenak ezin izan
zuen ezer egin. 

Abantaila handiarekin
Laugarren itzulirako minutu ba-
ten bueltan zuen abantaila Ny-
sek, beraz, argi zegoen garaipena
esku-eskuan zuela. Atzoko pro-
bak zituen bederatzi itzuli egiteko
ordu bat bi minutu eta 46 segun-
doko denbora behar izan zuen
flandestarrak. Kevin Pauwels
Belgikako txapelduna 50 segun-
dora iritsi zen, eta Niels Albert
Munduko Kopako liderra minutu
eta 24 segundora.

Nagusien mailan iritsi zen le-

hen euskaldunari dagokionez,
Hirumet taldeko Egoitz Murgoi-
tio izan zen, hamaikagarren sail-
katu zelarik. 23 urtez behekoen
sailkapenean Iñigo Gomez izan
zen irabazle, Geert Van Der Host-
en aurretik. Emakumezkoetan,
Merce Pacios izan zen azkarrena
elite mailan, Eider Merino junio-
rrei dagokienean, eta Lierni Le-
kuona kadeteetan. 

Asteasuko lasterketa Aiztondo
Txirrindulari Elkarteak antola-
tzen duen Nazioarteko XII. Ziklo-
Kros proba da. Eguraldia lagun
izan zuten bai parte-hartzaileek
eta baita bertara gerturatu ziren
ikusleek ere. Jende ugari bildu
zen Elizmendiko zelaietan presta-
tutako zirkuituan. 

Sven Nysek erraz 
irabazi du Nazioarteko 
Ziklo-Kros proba
Flandestarraren atzetik Kevin Pauwels
sailkatu da 50 segundora; hirugarren Niels
Albert izan da minutu eta 14 segundora 

Lehenengo euskalduna Egoitz Murgoitio
abadiñoarra izan da, hamaikagarren eginez

Sven Nys Elizmendiko helmugan sartzen. E. MAIZ

Txirrindularien lana ikustera jende ugari gerturatu zen Asteasuko zelaietara. ENERITZ MAIZ

SALGAI
]Ekonomika. Lakuntza marka-
ko ekonomika salgai. Clasica
modelokoa da. Egoera onean
eta oso gutxi erabilia. Interesa-
tuek dei dezatela ondorengo
telefono zenbakira: 649 51 09
41 .

ALOKAIRUA
]Atikoa. Tolosako Alde Zaha-

rrean atikoa alokatzen dut.
Gela bakarrekoa da eta igogai-
lua eta tximinia ditu. Interesa-
tuek dei dezatela ondorengo
telefono zenbakira: 618 13 00
81 .
]Etxebizitza. Borda edo base-
rri xume bat alokatuko genuke.
Interesatuek dei dezatela on-
dorengo telefono zenbakira:
634 45 91 10ra.

Iragarki laburrak@Proiektu berriarekin, gure
webguneak ere itxura

berria du. Lehen bezala,
internet bidez eskualdeko
berriak jarraitzeko aukera dago.
Tolosaldea.hitza.info
webgunean sartu eta bertatik
webgune berrietara sartzeko
aukera izango da. Herriak azpi
eskualdeetan banatuta daude.
Bertan, ohiko albisteez gain
argazkiak eta bideoak ikusteko
aukera izango duzu. Zure iritzia
ere bertan idazteko aukera
izango duzu.

www.tolosaldea.hitza.info

MUTILAK
ELITE 
1.Sven Nys 
2.Kevin Pauwels
3.Niels Albert
11.Egoitz Murgoitio                                       

JUNIORRAK
1.Pablo Rodriguez
2.Marcos Altur
3.Jonathan Lastra

KADETEAK
1.Javier Sancho
2.Alex Aranburu
3.Adrian García

NESKAK
ELITE
1.Merce Pacios                             
2.Olatz Odriozola

JUNIORRA
1.Eider Merino                         

KADETEA
1.Lierni Lekuona

GSailkapena



Tolosa q

BEOTIBAR
FRONTOIAK
75 URTE

Beotibar pilotalekuan 75. urteu-
rrena ospatzen ari da eta hori
dela eta, pilota partida ezberdi-
nak antolatu dituzte. Atzokoan,
zesta puntako partidak jokatu
ziren Jai Alive klubak antolatuta.
Puntista gazteen erakustaldia-
ren ostean, Egiguren II eta Osa
bikoteak, Foronda eta Hernan-
dezen aurka jokatu zuen. Gaur,
esku pilota eta zesta puntaren
txanda izango eta emakume pi-
lotariak ere izango dira. Bihar
berriz, Xala eta Zubieta bikote-
ak, Bengoetxea eta Beginoren
aurka jokatuko du. I.TERRADILLOS

Tolosa q

‹ Tolosaldea
2010eko abenduaren 7a, asteartea tolosaldeko eta litzaldeko hitza 5

Asteburua irudietan ›
4  tolosaldeko eta leitzaldeko hitza 2010eko abenduaren 7a, asteartea

Azken urteetan ohitura bilakatu da  abenduko zubian
Txuleta Festa egitearena. Larunbatean, afariarekin
eman zioten hasiera festari. Hala ere, eguna goizean
goizetik hasi zen. Artisau azokak eta galiziar erara pres-
taturiko jakiak izan ziren Trianguloa plazan. Aurreko
egunetako eguraldi txarra alde batera utzita, eguzkia

lagun izan zuten larunbatean. Jende ugari hurbildu zen
ohiko azokaz gain, Lur Kolektiboak antolatutako artisau
azokako postuak ikustera. Txuleta festari dagokionean,
gaur afaria izango da Zerkausian eta biharkoan berriz,
festari amaiera emateko bazkaria emango dute. Bes-
talde, bihar euskal labeldun txekor errea dastatzeko

aukera izango da.12:30etik aurrera, Trianguloan, bede-
ratzi hilabeteko txekorraren 1.200 pintxo salduko dituz-
te. Pintxo bakoitza, 1,50 euro ordaindu beharko da. Eki-
mena, Muñagorri, Martin eta Garikano harategien esku-
tik egingo da eta zerbitzatzen Tolosa CF-ko
txirrindulariak arituko dira. E.MAIZ

GALIZIARRAK ETA ARTISAUAK, TXULETA FESTAN

Eneritz Maiz Berrobi

Begi Gorri elkarteak antolatzen
duen XIX. Jon Ander Izagirre
Frontenis Txapelketa ia bukatze-
ar dago. Azaroaren 20an hasi zen
eta gaur arratsaldean jokatuko
dituzte neska eta mutilen arteko
finalak.

Lehenik eta behin, goizeko
11:00etan jokatuko den partidare-
kin, mutilen arteko hirugarren
eta laugarren postuak erabakiko
dituzte. 17:30ean berriz, mutilen
binakako azken partida jokatuko

dute. Finalean, Xabier Romero
eta Edu Lobato bikoteak, Nikolas
Artola eta Iker Lizardiren aurka
jokatu beharko dute partida.
Hauen atzetik, nesken partidaz
gozatzeko aukera izango da. Alde
batetik, Txus eta Elenak osatuta-
ko bikotea izango da eta bestetik,
Mireia eta Arantzazu ariko dira.
Eta azkenik, 19:30ean, banakako
finaleko partida jokatuko da.
Kasu honetan, Mikel Goitia eta
Unai Mendia ariko dira nor baino
nor, XIX. Jon Ander Izagirre Txa-
pelketako txapela eskuratu
nahian. 

Txapelketako irabazleek txape-
la, garaikurra eta afaria jasoko di-
tuzte sari gisa. Bestalde, urtero le-
gez, finalaren ostean, bertaratzen
diren parte-hartzaileen artean ki-
rola egiteko materiala zozketatu-
ko dute. 

Jon Ander Izagirre
XIX. Frontenis
Txapelketako
finalak jokoan
17:30ean hasita neska
eta mutilen arteko
finalak jokatuko dira.
Goizean mutilen 3. eta 4.
postuak erabakiko dira

Nikolas Artola herritarrak jokatuko du binanakoen finaleko partida. E. MAIZ



Esti Ezeiza Berastegi

Aurpegi berria du Eldua auzoko
elizak. Urtarrilean hasi zituzten
lanak eta urrian amaitu, orduan
egin zutelarik inaugurazio ekital-
dia. 

Lanak egiten aritu direneko hi-
labete hauetan Elduako Kultur
Etxean entzun behar izan dute
meza. Azken berrikuntza lanak
70eko hamarkadan egin zituzten,
eta ordutik orain artean, konpon-
keta txikiak besterik ez dituzte
egin.

Elizako batzordeko kideek
azaldutakoaren arabera, hezeta-
sun arazo handiak zituzten. Ho-
rregatik, saneamendu lanak egin
behar izan dituzte eraikinaren
kanpoaldean. Hala, zangak ireki
dituzte, lurrak ura xurgatu ahal
izateko. Eraikinaren barneko
kota edo zorua kanpokoa baino 50
zentimetro sakonago zegoen. Ho-
rregatik, ura sartzen zen, eta
orain, hau altxa egin dute, arazoa
ekiditeko. 

Teilatua, honen egitura, eta do-
rrea ere berritu dituzte. Izan ere,
itogin handiak zituen honek eta
obren beharra zuen. Honekin ba-

tera, erloju berri bat ere jarri dute
eta argindar sistema ere aldatu
dute. 

Bestetik, barnealdean, bobeda
erdialdean tinkatua zegoen eta
hau finkatu egin dute euskarriak
sendotuz. 

Eliztarren, Gipuzkoako Foru
Aldundiaren, Gotzaitegiaren,
Müskjo paper fabrikakoen eta Be-
rastegiko Udalaren artean finan-
tzatu dituzte obrak. 

Zaharberritzeko lanak egiteaz
arduratzen den Oñatiko Ugarte
enpresak egin ditu lanak.

Larunbatero dute 
hitzordua bertako eliztarrek
Larunbat iluntzetan, 19:00etan,
izaten da meza Elduan. Izan ere,
Berrobi, Berastegi eta Elduaiene-
kin elkarbanatzen dute apaiza.
Azken hiru hauetan igandetan
izaten da meza.  

Egun hauetako tenperatura
baxuei aurre egiteko, eta meza
gustuz entzuteko, berogailua ere
jarri dute. 

Egun 60 lagun inguru bizi dira
Elduan, eta hauek oro har, gustu-
ra geratu dira eliza zaharberri-
tuarekin.

Aurpegi berria
du orain
Elduako elizak
Hezetasun arazoak eta bestelakoak  zituen
eraikinak; hori dela eta urtarrilean hasi
zituzten berritze lanak eta urrian amaitu  

Larunbat iluntzetan 19:00etan ospatzen
dute meza Berastegiko auzo honetan

Kanpoaldetik aldaketa handiak egin dizkiote elizari; paretetan, dorrean eta teilatuan, besteak beste. E. EZEIZA

Bost mendetako 
historia duen eliza
Elduako parroki eliza 1.548an
eraiki zen Paulo III.a Aita Santua-
ren lizentziarekin eta Jasokunde-
ko Ama Birjinari eskainia da.
Abuztuaren 15ean, Jasokunde
Egunean hain zuzen, ospatzen
dira auzoko jaiak. Erretaula bere-
zia du, 1591n Pedro Goikoetxeak

egina. Hau bera, Itsasondo, Irura,
Altzo eta Ibarrako erretaulen egi-
lea da.

Berastegiko parroki elizan,
XIX. mendearen lehen erdian
erretore bat eta hiru  onuradun
zeuden. Elduakoaren bikario bat
eta horien izendapen herrian egi-
ten zuen. 

Elizatxoa nabe bakarrekoa da

eta aldamenean apaizetxea du
honek. 

Apala eta xumea da, kanpoal-
detik begiratuta, ez batere ikus-
garria. Barrualdetik, ordea, guz-
tiz da abegikorra bere txikitasu-
nean. Lau angeluko dorrea du
eta goian, ordulariaren gainean,
brontzezko bi kanpai daude di-
lindan duela bi mendetik hona. 

Bizidunen
eboluzioa 

B
ioaniztasuna bezalako
kontzeptu zaila zer den
ikasi zenuen, ibaia ur ko-

rronte xume bat baino zerbait
gehiago zela ere barneratu ze-
nuen, zuhaitzak geldirik dauden
bizidun pasiboak soilik ez direla
ere konturatu zinen. Gaurko zuta-
bean ordea, maila zertxobait igo-
ko dugu. Gaurko zutabea irakurri
ostean, hain ezaguna eta ezezagu-
na den Charles Darwin-en Ebolu-
zioaren Teoria zer den ikasiko
duzu. Izan seguru, kontzeptu kon-
plexua dela, erronka bat dela eta
hau irakurri ostean munduko biz-
tanleriatik zertxobait berezituko
zarela, eboluzioaren teoria uler-
tzen duenetako bat bihurtuko bai-
tzara.

Baina zergatik astindu nahi du
tipo xelebre honek aste egun soil
batean nire buru lokartua? Arra-
zoi xume batengatik. Ulertzen
erraza den kontzeptua delako, bai-
na historian zehar eman zaion
planteamendu ezegokiagatik (in-
teresak medio), hilkorren gehien-
goak ez du inoiz ulertu. Baina ziu-
rrenik, gaur egun dugun bizidu-
nen bioaniztasunaren inguruko
teoriarik ederrena da eta nire ira-
kurleak edertasun honetatik kan-
po... nola utzi!

Eboluzioaren teoriak gauza
xume bat azaltzen du: bizidun ez-
berdinek milioika urtetan zehar
beraien itxura zergatik aldatzen
duten. Hau da, zergatik zu eta ni bi
hanken gainean ibiltzen garen,
zergatik triku batek arantzak di-
tuen edo zergatik zuhaitz batek
hostoak dituen.

Izan ere, zenbait liburu sakra-
tuk ezetz dioen arren, espezieak
beraien historian zehar itxura al-
datuz joaten dira bere ingurunea
aldatzen den heinean. Espezie ba-
ten ingurunean aldaketak ema-
ten badira (kliman, hezetasune-
an, elikagai iturrian...), bere itxu-
ra eta jokabideak aldatzea beste
erremediorik ez du, eboluzionatu
hala hil. Itxura eta jokabide alda-
keta hauek noski ez dira gauetik
goizera ematen, milioika urte be-
har dituzte, baina ingurumena-
ren aldaketak ere ez dira normale-
an oso bortitzak izaten eta gehie-
netan espezie batek denbora
nahikoa izan ohi du eboluziona-
tzeko. Adibide klasiko bat: Jirafen
lepo luzearen arrazoia ere ebolu-
zioaren eraginagatik da. Irudika-
tu jirafa talde bat zuhaitzetako

hostoez elikatzen. Talde handia
da, guztiak espezie berekoak dira,
baina gizabanako guztiak ez dira
berdinak. Batzuk lepo motza
dute, besteek ertaina eta badaude
batzuk oso lepo luzearekin. Lepo
motzekoek soilik zuhaitzen behe-
aldeko hostoak jango dituzte eta
leporik luzeena dutenak aldiz,
zuhaitzen goiko hostoak ere jan
ahal dituzte. Hemen ikusten da,
lepo luzekoek nolabaiteko aban-
taila dutela, jateko gehiago baitu-
te.

Zuhaitzek hosto ugari dituzte-
nean eta guztientzako janaria
ugaria denean ez dago inongo ara-
zorik, lepo tamaina ezberdineko
jirafek kumeak izaten jarraituko
dute. Baina lehorte bat etortzen
dela irudikatzen badugu, lehorte-
ak zuhaitzak lehortuko ditu eta
zuhaitzen behealdeko hostoen ga-
lera etorriko da lehenik. Momen-
tu honetan, lepo txikiena duten ji-
rafek ez dute janik, ez dira hosto
altuetara iristen. Lepo luzekoek
ordea, adar altuenetatik badute
jana. Lehortea igaro ostean, jana-
ririk ez duten jirafak hil egin dira
jada. Lepo motzena dutenak, hain
justu. Geratu diren gizabanakoak
lepo luzea dutenak dira. Ugaltze-
ko garaia iristen denean, bizirik
dauden lepo luzekoak ugaldu egi-
ten dira eta kumeak izaten dituz-
te. Eta kumeak, noren antza izan-
go dute? Gurasoena. Eta gurasoek
noski lepo luzea dutenez, beraien
kumeen gehiengoak ere bai.

Tartetan noski, kume lepo la-
burren bat jaioko da, baina honek
beste lehorte bat etortzean gosez
hiltzeko arriskua izango du. Ho-
rrez gain, lepo luzeenekoen arte-
an ere, lepo luzeagoak dituztenak
ere egongo dira, hauek dira lehor-
tearen aurka gosez hiltzeko arris-
ku gutxien dutenak. Ziurrenik,
pare bat lehorte ostean, lepo luze-
ko jirafen lepo luzea ere ez da nahi-
koa izango eta aurrera jarraituko
dutenak oso lepo luzekoak izango
dira eta noski, hauen kumeek ere
lepo oso luzea izango dute. Noski,
lepoaren tamainak ere muga es-
trukturala izango du eta super ji-
rafa oso oso oso oso lepoluzeduna
jaiotzen bada, ziurrenik lepoa
bihurrituta hilko da! Eboluzioak
mugak ere baditu! Ikusten duzue
lehorte batek jirafen lepoa luzatu
ahal du, eta hau ez da zientzia fik-
zioa.

Gaurtik aurrera Tolsaldean eta
Leitzaldean eboluzioaren teoria
famatua ulertu dutenen portzen-
tajeak gora egingo duela espero
dut. Horrela ez bada, saiatu gara
behintzat! Zutabearen ostean go-
rroto banauzue edo alderantziz,
atsegin bioaniztasunetik@
hotmail.com edo bioaniztasune-
tik.blogsome.com-en bidez esan
ahal didazue.

Bioaniztasunetik
Jon Ander Galarraga
Biologoa

Erredakzioa Ibarra

Hondakinen kudeaketa eredua-
ren inguruko eztabaida pil-pilean
den honetan Zero Zabor filosofia
zer den azalduko dute Ibarran os-
tegun honetan, hilak 9, Gipuzkoa
Zero Zabor plataformako kideek.
Hondakinek badute irtenbidea hi-
tzaldia 19:00etan hasiko da eta Be-
nito Izagirre kultur etxean izango
da. Plataformako kideek, aipatu
moduan, Zer Zabor filosofia ager-
tuko dute atez ateko zabor bilke-
tari atal berezia eskainiz.

Hitzaldiaren nondik norakoak
Hondakinen kudeaketa geroz eta
«konplexuagoa» dela diote GZZ-
ekoek, «gero eta material desber-
din gehiago erabiltzen dugulako,
eta batez ere, gero eta zabor gehia-
go sortzen dugulako. Baliabideak
mugatuak dira», gaineratu dute. 

Era berean, orain arteko bidea
jarraituz gero, «oso urte gutxitan
egingo dute gainezka Gipuzkoak
zabortegiek eta erabaki egokiak
hartu ezean, eraiki nahi duten
errauste plantak 25-30 urtetarako
lotuko gaitu kudeaketa eredu
xahutzaile eta kutsakor honeta-
ra. Zer zentzu dauka lehengaiak
erretzeak?», diote. «Guztiok dio-

gu birziklatzen dugula, baina oro-
korrean sortzen ditugun hiri hon-
dakinen %23 baino ez dugu gaika
biltzen, %90 birziklagarria dene-
an», gaineratu dute.

Datua ikusita GZZekoek «he-
rritarrentzat erosotasuna eta osa-
suna bermatuko dituen hondaki-
nen kudeaketa aitzindaria mar-
txan jarri behar dugu Gipuzkoa
osoan, jadanik Usurbil, Hernani
eta Oiartzunen martxan dagoen
berbera: atez ateko bilketa», argi-
tu dute. Herri hauetan %80tik go-
rako gaikako biltze portzentajeak
lortu dituztela nabarmendu dute.

«Hondakinak nahasian jaso-
tzeak ez dauka zentzurik; ez ingu-
rugiroaren, ez ekonomiaren, ezta
baliabide publikoen kudeaketa-
ren eraginkortasun ikuspegitik
begiratuta ere», azaldu dute. 

Hondakinen
kudeaketa hizpide
‘Hondakinek badute
irtenbidea’hitzaldia
eskainiko du Gipuzkoa
Zero Zabor plataformak
ostegunean 19:00etan 

Anoetan ere orain gutxi eskaini

zuten hitzaldia. HITZA

Shanti Trofeoan parte
hartzeko aukera

TOLOSA ›Shanti Trofeoko
antolatzaileek esandakoaren
arabera hilaren 13a arte eman
daiteke izena txapelketan parte
hartzeko Shanti Kirolak den-
dan. Alebinek eta benjaminek
bakarrik hartu dezakete parte.

Behar Zanakoen 
saskirako txartelak salgai

VILLABONA ›Villabonako
Behar Zana Kirol Elkarteak aur-
ten ere atera ditu Eguberrieta-
rako saskiak zozketatzeko txar-
telak. Hauek hilaren 15a bitarte 
erosi daitezke herriko ohiko
lekuetan. Zozketatuko dituzten
saskiak berriz, Kale Berrian
dagoen La Fabrica izeneko den-
daren erakusleihoan jarri dituz-
te herritarrek ikusi ahal 
izateko.

Gaztetxeko 
urteurreneko ekitaldiak

ALEGIA ›Alegiako Gaztetxea-
ren urteurrena dela eta ekitaldi
ugari antolatu dituzte. Ostegu-
nean bertan, hilak 9, eskiei argi-
zaria emateko tailerra egingo
dute 19:00etan eta 22:00etan
Hawaiko argazkien proiekzioa
izango dute. Era berean, hilaren
18ko bazkarirako txartelak Ixki-
ña, Hilario eta Etxeberrianea
tabernetan 10 euroren truke
eskuratu daitezke.

DLaburrak

Erredakzioa

Konstituzio eguna zen atzokoa,
jai eguna hainbatentzat, baina
baita laneguna beste askorentzat
ere. Tolosandean zein Leitzalde-
an asko izan ziren atzokoan lane-
ra joandakoak, enpresa batzue-
tan lana egin zuten eta baita zen-
bait Udaletxe eta ikastetxeetan
ere. Horiek horrela, Bai Euskal
Herriari ekimenak Euskal Herri-
rako egutegi propioa aldarrikatu
zuen, «ezin dugu gure erritmoa
zehaztu, gure oraina eta etorkizu-
na erabakitzeko eskubidea uka-
tzen digutelako». 

Konstituzio
egunean 
denek ez dute
jai egin

Atzoko eguna lan
egutegi gehienetan jai
egun bezala agertzen
bada ere, izan ziren
lanera joan zirenak 

20 urte
p ‘Egunkaria’.Egunkaria Sor-
tzen herri plataformak eratu
zuen euskarazko kazeta.
2003ko otsailaren 20an Egun-
karia itxi eta hamar lagun atxilo-
tu zituen Guardia Zibilak,Auzite-
gi Nazionalaren aginduz.Aurten
eman dute epaia: absoluzioa.

GUrteurrena



2 Agurrak

Erredakzioa Tolosa

28. Titirijai Txotxongiloen Nazio-
arteko jaialdiak itxi ditu ateak.
Mundu osotik etorritako 19 kon-
painia izan dira aurten, eta dene-
ra 56 antzezlan eskaini dituzte To-
losan, eta beste 24 Gipuzkoan ze-
har. Japonia izan da gonbidatu
berezia, bertatik etorritako lau

Pu Sucat kataluniarren lana
gaztetxoenen gustukoena
‘Maravillas de Oriente’
lana saritu dute
aurtengo Titirijai
jaialdian; bihar arte
antzezlanak izango dira

Gaztetxoek osaturiko epaimahaiak urtero bezala aurten ere lanik gogokoena saritu du. HITZA

Ongi etorri Bidatz!
Zorionak Aitziber eta Orkatz!

Zorionak sorgintxo!
Gaur urte bat! 

Muxu bat etxekoen partetik!

2 Agenda

AZOKA

pTolosa.Txuletaren Festa Zer-
kausian. Gaur afaria, eta bihar
bazkaria.

DEIALDIAK

pTolosa. Inauterietako argaz-
kien bilketa ari dira egiten Kultur
Etxean, ondoren, erakusketa
bat osatzeko asmoz. Kultur
Etxean bertan, edota jeikijei-
ki@gmail.com helbidera bidali-
ta.
pTolosa.Poxpolo ta Konpainia
pailazoek abenduaren 26an es-
kainiko dute Segi jotzen ema-
naldia Leidorren. Sarrerak Ku-
txa.net-en daude salgai.
pTolosa.Oargik Anbotora irte-
era antolatu du hilaren 12rako.
Autoz egingo dute bidaia. Izen-
ematea, elkartean.

ZINEMA

pTolosa.Leidor aretoan, gaur:
17:00etan, Valentino y clan del
can; 19:00etan eta 22:30ean,
Ha nacido una estrella, zine fo-
rumaren barruan.

2 Farmaziak

GAUR

pIbarra. Iturrioz, I. Euskal Herria,
3. 943 67 09 15.
pArribe.Garmendia, A. Kale
Nagusia. 112.
pIrurtzun.Gastearena, M.
Amaya kalea. 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

talderen parte-hartzearekin, eta
Aranburu jauregiko erakusketa
berezia ere japoniar txotxongiloe-
kin osatu dute. Bihar arte izango
da ikusteko aukera. 

Sariak ere eman ohi dituzte Ti-
tirijai jaialdian. Gaztetxoenak
izan ohi dira sari hori ematearen
arduradun, eta aurtengoan, Ka-
taluniako Pu Sucat taldea izan da
saritua. Euren Maravillas de
Oriente antzezlana gustatu zaie
gehien txikienei.

Bihar arte txotxongilo gehiago
Titirijai jaialdia bukatu den
arren, Aranburu jauregiko era-
kusketa bezala, bihar arte txo-

txongilo antzezlanak izango dira
ikusgai Topic Txotxongiloen Na-
zioarteko Zentroan. Izan ere, To-
losako Ekinbide Etxeko ardura-
dunek txotxongilo taldeak orain-
dik ere Tolosan daudela baliatu
dute emanaldi gehiago antolatze-
ko.

Hala, gaurkoan, De Bastiani y
Puche italiarrak ariko dira. Hain
zuzen ere, La leyenda del conejo
volador antzezlana eskainiko
dute. Bihar, berriz, Libertablas ar-
gentinarren txanda izango da.
Hauek Pinocho lana eskainiko
dute. Bi emanaldiak 18:00etan ha-
siko dira.
1tolosa@hitza.info


